
Даследаванне «рэлігійнай спецыфікі рэгіёнаў краіны» – адзін з актуальных 

напрамкаў сучаснага беларускага рэлігіязнаўства [2, с. 543]. У канфесійнай 
прасторы Беларусі і яе рэгіёнаў у пачатку 1990-х гг. склаўся феномен 
«рэлігійна-царкоўнага рэнесансу» [1, с. 577–581; 7, с. 37–65]. Яго найбольш 
яскравай праявай стала істотнае павелічэнне колькасці рэлігійных напрамкаў і 
арганізацый. Так, на Гомельшчыне з пачатку 1991 г. да 2020 г. колькасць 
зарэгістраваных рэлігійных абшчын узрасла ў 4,5 разы і зараз налічваец- 
ца 422 суполкі 17 канфесій [5, с. 63]. Рэлігійная структура сучаснай Гомельскай 
вобласці носіць ярка выражаны поліканфесійны характар з абсалютным 
дамінаваннем арганізацый хрысціянскага тыпу [8]. Пры гэтым, як і ў іншых 
рэгіёнах і ў рэспубліцы ў цэлым, адсутнічае абсалютнае дамінаванне якой-
небудзь адной канфесіі. Найбольш трывалыя пазіцыі па колькасці рэлігійных 
суполак займаюць чатыры канфесіі: Беларуская праваслаўная царква (БПЦ) 
(каля 57 %), Хрысціяне веры евангельскай (ХВЕ) (каля 18 %), Евангельскія 
хрысціяне-баптысты (ЕХБ) (каля 6 %) і Рымска-каталіцкая царква (РКЦ)  
(каля 5 %) (табл. 1 i мал. 1). На астатнія 13 канфесій даводзіцца толькі  
каля 14 % ад агульнай колькасці рэлігійных суполак у вобласці. Да хрыс-
ціянства ставяцца 12 напрамкаў з 17, абшчыны якіх маюць афіцыйную 
рэгістрацыю. Хрысціянскія канфесіі аб'ядноўваюць каля 97 % зарэгістраваных 
у вобласці рэлігійных абшчын. 

У 2000-х гг. захоўваюцца традыцыйныя рэгіянальныя асаблівасці рэлі-
гійнай геаграфіі Беларусі. У параўнанні з усімі іншымі рэгіёнамі краіны, акрамя 
Магілёўшчыны [6, с. 26], Гомельшчына адрозніваецца найменш выяўленай 
канфесійнай актыўнасцю насельніцтва – суадносінамі колькасці насельніцтва 
да колькасці рэлігійных суполак. Калі ў сярэднім у Беларусі на адну 
зарэгістраваную суполку прыходзіцца 2,78 тыс. чалавек (дадзеныя  
на 1 студзеня 2020 г.), то ў Гомельскай вобласці – 3,29 тыс. чалавек. Насупраць, 
на адну суполку ў Гродзенскай вобласці прыпадае 2,12 тыс. чалавек,  

у Віцебскай – 2,02, у Мінскай – 2,08, а ў Брэсцкай – 1,76 тыс. чалавек 
(найбольш высокі паказчык у рэспубліцы). Найменшы паказчык канфесійнай 
актыўнасці сярод абласцей краіны ў Магілёўскай вобласці – 3,48 [5, с. 78]. 

 
Табл. 1. Рэлігійная структура Гродзенскай і Гомельскай абласцей (на 1 студзеня 2020 г.) 
 

Канфесія 
Колькасць суполак 

Працэнт ад агульнай 
колькасці суполак у рэгіёне 

Гомельская 
вобласць 

Гродзенская 
вобласць 

Гомельская 
вобласць 

Гродзенская 
вобласць 

1 Праваслаўная царква  241 210 57,11 43,48 

2 Стараверская царква 2 1 0,47 0,21 

3 Рымска-каталіцкая царква  20 176 4,74 36,44 

4 Грэка-каталіцкая царква  1 2 0,24 0,41 

5 Лютэранская царква 4 2 0,95 0,41 
6 Хрысціяне веры еван-
гельскай  

75 32 17,77 6,63 

7 Хрысціяне поўнага еван-
гелля  

16 7 3,79 1,45 

8 Хрысціяне веры апос-
тальскай  

0 3 0,00 0,62 

9 Евангельскія хрысціяне-
баптысты  

26 20 6,16 4,14 

10 Адвентысты сёмага дня  12 7 2,84 1,45 

11 Сведкі Іеговы 7 5 1,66 1,04 

12 Новаапостальская царква 5 6 1,18 1,24 

13 Царква Хрыстова 0 1 0,00 0,21 

14 Месіянскія абшчыны 2 0 0,47 0,00 

15 Іўдзейская рэлігія  7 1 1,66 0,21 

16 Прагрэсіўны іўдаізм  1 2 0,24 0,41 

17 Мусульманская рэлігія 1 7 0,24 1,45 

18 Бахаі 1 0 0,24 0,00 

19 Крышнаіты 1 1 0,24 0,21 

Усяго 422 483 100 100 

 
Тэрыторыя памежнай з Гомельшчынай Бранскай вобласці Расійскай 

Федэрацыі мае амаль аднолькавыя параметры рэлігійнай разнастайнасці: 
дзейнічаюць арганізацыі 16 канфесій, і больш за 97 % з іх – хрысціянскія 
дэнамінацыі [9]. У той жа час супастаўленне іншых канфесійных параметраў 
рэгіёнаў беларуска-расійскага памежжа дэманструе іх істотную спецыфіку. Так, 
на Браншчыне назіраецца меншая інтэнсіўнасць рэлігійнага жыцця  (табл. 2).  
У параўнанні з Гомельшчынай рэгіён саступае як па колькасці рэлігійных 
абшчын (315 і 422), так і па народанасельніцтве (1192 і 1387 тыс. чалавек),  
і на адну зарэгістраваную абшчыну, нягледзячы на меншае насельніцтва,  

прыпадае 3,786 тыс. чалавек. Гэта больш, чым у любой з аблас- 
цей Беларусі.  

 
 
 
 
 
 
 
 
 
 
 
 
 
 
 
 
Мал. 1. Суадносіны асноўных канфесій Гомельскай вобласці (у працэнтах) в 2020 г. 

 
Табл. 2. Колькасць рэлігійных арганізацый, зарэгістраваных у Бранскай вобласці  

на 1 студзеня 2020 г. 
 

Рэлігійная арганізацыя 
Усяго 

зарэгістравана 
Працэнт ад агульнай 

колькасці суполак у рэгіёне 
1 Руская праваслаўная царква 255 80,95 

2 Стараправаслаўная царква 10 3,17 

3 Праваслаўная аўтаномная царква 3 0,95 

4 Евангельскія хрысціяне-баптысты 16 5,08 

5 Адвентысты сёмага дня 2 0,63 

6 Евангельскія хрысціяне 8 2,54 
7 Хрысціяне веры евангельскай – 
пяцідзесятнікі 

5 1,59 

8 Стараабрадцы 4 1,27 

9 Прэсвітэрыянская царква 2 0,63 

10 Каталіцкая царква 1 0,32 

11 Іслам 1 0,32 

12 Iўдаізм 4 1,27 

13 Іншыя веравызнанні 4 1,27 

Усе рэлігійныя арганізацыі 315 100 

 
Другой, больш істотнай асаблівасцю з'яўляецца выяўленае дамінаванне ў 

Бранскай вобласці арганізацый Рускай праваслаўнай царквы (каля 81 % ад 

агульнай колькасці абшчын рэгіёну) (гл. табл. 2 i мал. 3). На Гомельшчыне, 
наадварот, абшчыны Беларускай праваслаўнай царквы займаюць толькі  
каля 57 % канфесійнага масіву (гл. мал. 1), і гэта вышэйшы паказчык сярод 
абласцей Беларусі: на Міншчыне – каля 55 %, на Віцебшчыне – каля 53 %,  
на Брэстчыне – каля 51 %, на Магілёўшчыне – каля 47 %, на Гродзеншчыне –  
каля 43 %, а ў г. Мiнску – менш за 31 %. 

Акрамя таго, другая канфесія ў Гомельскай вобласці і ў Беларусі ў цэлым – 
пяцідзесятнікі (Хрысціяне веры евангельскай), але на Браншчыне яна  
не ўваходзіць у лік найбольш значных. Супастаўнае месца ў канфесійнай 
структуры абласцей займаюць Евангельскія хрысціяне-баптысты, але карды-
нальна выдатнае – Рымска-каталіцкая царква. Чацвёртая на Гомельшчыне і 
трэцяя ў Беларусі ў цэлым царква (20 і 498 абшчын) адыгрывае ў Бранскай 
вобласці ролю канфесіянальнага аўтсайдэра, маючы адзіную абшчыну, падобна 
ісламу. Наадварот, ва ўсіх абласцях Беларусі, уключаючы разгляданыя, на ролю 
значнага фактара веравызнаўчага жыцця не прэтэндуе стараабрадніцтва  
(каля 1 % абшчын рэспублікі, менш за 0,5 % на Гомельшчыне і Гродзеншчыне)  
(гл. табл. 1), тады як у Бранскай вобласці гэта трэцяя па значэнні канфесія  
(гл. табл. 2 i мал. 3). 

Больш выразная канфесійная спецыфіка рэгіёнаў беларускага памежжа 
назіраецца на захадзе краіны, найперш у Гродзенскай вобласці [3]. Пры 
ідэнтычным Гомельшчыне каэфіцыенце рэлігійнай разнастайнасці (17 кан-
фесій) [5, с. 78] Гродзеншчына мае найбольш значны ў Беларусі сегмент рыма-
каталіцызму (каля 36 % ад агульнай колькасці абшчын у рэгіёне і каля 35 % 
каталіцкіх абшчын рэспублікі ў цэлым) (гл. табл. 1 i мал. 2). Пры гэтым 
выяўляецца спецыфіка Гродзеншчыны нават у параўнанні з сумежнай 
вобласцю заходняй Беларусі – Брэстчынай [4]. 

 
 
 
 
 
 
 
 
 
 
 
 
 
 
 
 
Мал. 2. Суадносіны асноўных канфесій Гродзенскай вобласці (у працэнтах) в 2020 г. 

Мал. 3. Суадносіны асноўных канфесій Бранскай вобласці (у працэнтах) в 2020 г. 

 
За гады суверэнітэту Беларусі рэлігійнае жыццё рэгіёнаў, як і рэспублікі ў 

цэлым, стала значна больш разнастайным. Грамадства зацікаўлена ў мірным 
суіснаванні розных рэлігій і іх прадстаўнікоў, што магчыма толькі на аснове 
верацярпімасці як важнага гаранта грамадзянскага міру і грамадскай згоды. 

Адна з актуальных тэм беларускага рэлігіязнаўства – «стан канфесій»  

і «канфесійнае раянаванне Беларусі» [3, с. 543]. 
Сведкі Іеговы – адна з найбольш неадназначна ўспрыманых арганізацый 

позняга пратэстантызму. Можа ставіцца таксама да катэгорыі маргінальнага 
хрысціянства, парахрысціянства, мілінарысцкіх дэнамінацый і інш. Спецыфіка 
веравучэння абумовіла супярэчлівае ўспрыманне іегавізму як у асяроддзі 
традыцыйнага хрысціянства, так і з боку шэрагу пратэстанцкіх напрамкаў. 
Існуюць складанасці ў дзяржаўна-канфесійных адносінах у шэрагу краін свету, 
што звязана з адмовай ад ваеннай службы, ад удзелу ў выбарах і грамадска-
палітычнай дзейнасці, ад прызнання дзяржаўных свят і атрыбутыкі. Часта іх 
абвінавачваюць у грэбаванні жыццём у сілу адмовы ад пералівання крыві. 
Арганізацыя дзейнічае ў большасці краін свету, забаронена ў Кітаі і ў шэрагу 
іншых краін Азіі і Афрыкі. У красавіку 2017 г. Вярхоўны суд Расійскай 
Федэрацыі забараніў дзейнасць Кіраўніцкага цэнтра Сведкаў Іеговы ў Расіі і 
ўсіх яго рэгіянальных (395) аддзяленняў. У Саюзнай дзяржаве іх дзейнасць не 
абмежавана. У Рэспубліцы Беларусь Сведкі Іеговы маюць афіцыйную рэгіст-
рацыю, хоць да іх неаднаразова выказваліся прэтэнзіі, перш за ўсё да формаў 
некультавай рэлігійнай дзейнасці (распаўсюджванне рэлігійнай літаратуры  
па-за рамкамі культавых будынкаў). Тым не менш нормам свецкай дзяржа- 
вы [7] і нацыянальнай бяспекі [4] дзейнасць іегавістаў, пры ўсёй іх своеасаб-
лівасці, непасрэдна не супярэчыць. 

